
Sasar lebih ramai petani miliki myGAP
KOTA BHARU  - Lembaga Pemasar-
an Pertanian Persekutuan (Fama) me-
nyasarkan lebih ramai petani dan pela-
dang di bawah ladang kontrak mereka 
memperoleh Skim Amalan Pertanian 
Baik Malaysia (myGAP) pada masa 
akan datang.

Pengerusi Fama, Ishak Ismail ber-
kata, kini daripada 29 peserta ladang 
kontrak tembikai susu di Kampung 
Banggol hanya seorang yang mendapat 
myGAP.

Katanya, myGAP mempunyai ke-
lebihan tertentu yang membolehkan 
setiap produk mereka diperiksa dan 
diluluskan oleh agensi berkaitan.

“Kalau ada myGAP harga buah 
yang dibeli pun berbeza 
RM0.10 lebih tinggi dari 
buah premium lain.

“Jabatan Pertanian 
akan bantu berkaitan sijil 
myGAP ini dan saya di-
fahamkan setiap tahun 
hanya enam orang akan 
mendapat myGAP 
mengikut prosedur yang 
ditetapkan termasuk se-
mua bahan dalam sektor 
pertanian ini akan dire-
kodkan dari awal pena-
naman sehingga tuaian 
dan jualan,” katanya sele-
pas melawat ladang kon-
trak Kampung Banggol.

Ishak bersama petani meninjau hasil kutipan tembikai susu 
untuk dipasarkan.

Ishak berkata, pada 2011 Fama telah 
membeli hasil jualan dengan harga ke-
seluruhannya RM235,500 dan pada 
tahun lalu hasil itu meningkat kepada 
RM1.95 juta.

“Kita beri komitmen untuk  mem-
beli hasil tanaman terus dengan petani 
melalui rundingan ladang kontrak se-
belum ditanam lagi.

“Untuk memastikan jaminan kua-
liti terbaik ini kita ada pegawai seranta 
setiap musim turun padang bersama 
petani,” katanya.

Ishak berkata, kerjasama ini juga 
menguntungkan petani yang sebaha-
giannya memperoleh pendapatan se-
hingga RM40,000 setahun.

